
Nafarroako Comptos Ganberak Iruñeko Udalaren 2005eko ekitaldiko jarduera finantzarioaren erregulartasunari buruzko auditoria egin du. 

Halaber, Aralar parlamentu-taldearen ekimenez Nafarroako Parlamentuko Eledunen Batzarrak eginiko eskaria betez, txosten bat egin da Gazteluko Plazako aparkalekuari buruzko deuseztapen-epaiek Iruñeko Udalarentzat izan dituzten ondorio ekonomikoei buruz.


Bi lan horiek Comptos Ganberak 2006rako onetsi zuen fiskalizazioko urteko programan sartu ziren, eta auditoriako lau teknikarik eta auditore batek osaturiko talde batek egin zituen, betiere Comptos Ganberako zerbitzu juridiko, informatiko eta administratiboen laguntzarekin.

Txostenak bi zati ditu: lehenbizikoan, udalaren 2005eko ekitaldiko kontu orokorraren erregulartasunari buruzko auditoria bat biltzen da; bigarrenean, berriz, Gazteluko Plazako aparkalekuaren emakidari buruz Parlamentuak eginiko eskariari dagokion lana dago.

Fiskalizazio txostenari 2005eko ekitaldiko urteko kontu bateratuen oroitidazkia erantsi diogu, udalak eginikoa.

Halaber, alkate andreak ganbera honek eginiko txostenari buruz egin dituen iruzkinak erantsi ditugu.

Lan hau egitean emandako laguntza eskertzen diegu Udaleko eta haren menpeko erakunde autonomoetako langileei.

Eranskina: Gazteluko Plazako aparkalekuaren emakida dela-eta aurkezturiko errekurtsoak
I. Sarrera 

Nafarroako Comptos Ganberak aztertu egin du zer-nolako ondorio ekonomiko izan dituzten Iruñeko Udalarentzat Iruñeko Gazteluko Plazako aparkalekuaren emakida deuseztatu duten epaiek.

Lan hori egin du Nafarroako Parlamentuko Eledunen Batzarrak Aralar parlamentu-taldearen ekimenez egin dion eskaria betetzeko, eta Comptos Ganberak 2006rako zeukan urteko fiskalizazio programan sartuta dago.

II. Helburua

Lan honen helburua da, Parlamentuak eginiko eskaerari jarraituz, aztertzea zer-nolako ondorio ekonomiko izan duten Gazteluko Plazako aparkalekuaren emakida deuseztatu duten epaiek Iruñeko Udalarentzat.

III. Lanaren norainokoa

Aztergai gisa hartu dira Gazteluko Plazako aparkalekuaren emakida-kontratua dela-eta aurkeztu diren errekurtso guztiak eta eman diren epai guztiak, bai eta haien ondoriozko udal-ekintzak eta horien kostu ekonomikoa.
Errekurtsoetako batzuk oraindik epaileek ebatzi gabe daude; hori dela-eta, Ganbera honek ez du iritzirik adierazten kontzeptuen egokitasunari buruz, ez eta hasierako esleipen-hartzaile zen enpresari kontratuaren likidazioarengatik ordaindutako zenbatekoari buruz ere.
Bertatik bertarako lana 2007ko apirilaren 13an bukatu zen, eta txostena 2007ko maiatzaren 9ko datarekin idatzi zen.

Lana egin da Espainiako Estatuko Kanpo Kontroleko Organo Publikoen Koordinazio Batzordeak onetsiriko fiskalizazio printzipioei eta arauei jarraituz, zeinak Comptos Ganberak bere fiskalizazio-eskuliburuan garatu baititu.

IV. Gazteluko Plazako aparkalekurako emakida-kontratuari buruzko iruzkinak eta ondorioak

IV.1 Gazteluko Plazako aparkalekua eraiki eta ustiatzeko kontratuaren izapidetzea

Gazteluko Plazako aparkalekua eraiki eta ustiatzeko kontratua herri-lanen emakidarako kontratu bat da. Udalaren 2001eko apirilaren 5eko osoko bilkurak esleitu zuen, eta haren xedea zen 802 aparkaleku-postu eraikitzea. Esleipen-hartzailearentzako kontraprestazioa zen obra hura 75 urtean ustiatzeko eskubidea.

Jarraian, laburturik adierazten dira Gazteluko Plazako aparkalekua eraikitzeko kontratuaren izapidetze, esleitze eta gauzatzea dela-eta eginiko urratsak, bai eta kontratu horri eginiko zuzenketak eta horren inguruan eginiko eskaerak:

- 2001eko urtarrilaren 11: Osoko Bilkurak egun horretan onetsi zituen Gazteluko Plazan eta Karlos III.aren etorbidearen zati batean lur azpiko aparkalekua eta lur gaineko urbanizazio-lana egiteko oinarrizko proiektua, baldintza juridiko, tekniko eta ekonomikoen orria eta aipaturiko aparkalekua eraiki eta ustiatzeko nahiz haren lur gaineko urbanizazioa egiteko lehiaketa publikoaren deialdia.

Halaber, bi udal taldek eta zinegotzi batek aurkezturiko zuzenketa baztertu egin zen. Zuzenketa horretan proposatzen zutena zen aipaturiko lehiaketaren deialdia behin-behinekoz geraraztea, gizarte-partaidetzako prozesu bat irekitzea eta erreferendum bidezko herri-kontsulta bat egitea, proiektu horrek herritarrengan pizten duen atxikipen edo arbuioaren norainokoa jakite aldera.

- 2001eko apirilaren 5a: Osoko bilkurak lehiaketa esleitzea erabaki zuen; horretarako, baldintza lotesle gisa ezarri zuen, besteak beste, behin betiko proiektuaren onespena lotuta egotea Vianako Printzea Erakundeak aldez aurretik eginiko txostenean esandakoari, jardueraren xedea interes kulturaleko ondasun gisa deklaratutako eremu bat, Iruñeko Alde Zaharrean kokatua, izateagatik.

Osoko bilkura horrek berak erabaki zuen erreferendum baterako eskaera ezestea.

- 2001eko uztailaren 5a: Osoko Bilkurak egun horretan onetsi zituen Gazteluko Plazan eta Karlos III.aren etorbidearen zati batean lur azpiko aparkalekua eraikitzeko behin betiko gauzatze-proiektua eta aparkaleku horren lur gaineko urbanizazio-lana egiteko oinarrizko proiektua, zeinak aldatu eta indarrik gabe uzten baitu 2001eko urtarrilaren 11n onetsitakoa; eta balizko aztarna arkeologikoak bilatzeko hondeaketa bat egiteko baimena eman zuen.

Aparkalekua eraikitzeko obraren hasiera-akta 2001eko abuztuaren 24koa da, eta obra 2002ko otsailaren 28an eten zen.

– 2002ko uztailaren 4a: Udaleko osoko bilkurak erabaki zuen aldaturiko eta behin betiko gauzatze-proiektua onestea Gazteluko Plazako lurpeko aparkalekua eraikitzeko. Proiektu hori enpresa esleipen-hartzaileak aurkeztua da, eta haren guztizko kostua 13.163.826 eurokoa da. 940 postu eraikitzea aurreikusten du. 

Proiektu horretan jasota datoz aldaketak, gehienbat aztarna arkeologikoak aurkitu izanaren ondoriozkoak. Horiek direla-eta, beharrezkoa gertatzen da laugarren solairu bat eraikitzea, 4. sektorean (Karlos III.aren etorbidea) eraikitzeari uko egin behar izateak eta harresiaren integrazioak eragindako aparkaleku-postuen galera berdintze aldera.

Emakida-hartzaileak kanpoko enpresa bati enkargatu zion hondeaketak eta jarraipen arkeologikoa egitea. Enpresa horrek eginiko arkeologia-lanari buruzko txostenak Vianako Printzea Erakundeari bidaltzen zitzaizkion, haiei buruzko irizpena eman zezan eta egin beharreko urratsak erabakitzeko.

Udalak esleipen-hartzaileari eskatu zion, 2002ko uztailaren 16an, 2002ko otsailaren 28an eten ziren obra zibileko lanei berriro ekiteko.

Aparkalekua eraikitzeko gauzatze-proiektuaren kostua, hasierakoa eta aldatutakoa, honako kontzeptu hauetan xehekatzen da:

	
	2001eko uztailaren 5eko osoko bilkura
	2002ko uztailaren 4ko osoko bilkura

	Aparkalekua gauzatzeko proiektua
	Hasierakoa
	Aldatua

	Aurretiazko jarduketak
	135.647
	414.723

	Zerbitzu-desbiderapena
	222.374
	387.894

	Lur-mugimenduak
	655.280
	882.477

	Hondeaketa arkeologikoa
	0
	2.082.155

	Zimendatzea
	1.630.284
	2.081.359

	Egitura
	1.541.502
	2.560.333

	Estaldura
	183.193
	182.970

	Igeltsero-lana eta akaberak
	108.164
	183.931

	Margotzea eta seinaleak
	58.105
	70.365

	Instalazioak
	287.598
	558.934

	Kalitatearen kontrola 
	99.167
	131.100

	Segurtasuna eta osasuna
	0
	0

	1. eta 2. sarbideak
	667.905
	

	Aparkalekua gauzatzeko proiektua
	5.589.221
	9.536.240

	Gastu orokorrak (% 13) eta mozkin industriala (% 6) 
	1.061.952
	1.811.886

	BEZa, % 16
	1.056.988
	1.815.700

	Aparkalekua gauzatzeko guztizkoa
	7.708.161
	13.163.826

	Aurreikusitako postu-kopurua
	802
	940


Behin betiko lur gaineko urbanizazio proiektua 2003ko martxoaren 24an onetsi zuen udaleko osoko bilkurak. Onetsitako kostua 6.014.096 eurokoa izan zen, nahiz eta hasiera batean onetsitako kostua 5.698.632 eurokoa izan. Honako kontzeptu hauek hartzen ditu bere barrenean:

	Kontzeptuak
	Zenbatekoa

	Zoladurak
	3.154.833

	Hiri altzariak
	625.987

	Lorezaintza
	45.128

	Aparkalekura sartzeko sifoia
	50.274

	Euri-uren saneamendua
	86.679

	Ur-hornidura eta ureztaketa
	49.603

	Argi publikoak
	344.257

	Gauzatzeko proiektua
	4.356.762

	Gastu orokorrak (% 13) eta mozkin industriala (% 6) 
	827.785

	BEZa, % 16
	829.527

	Lur gaineko urbanizazio-aurrekontua, guztira
	6.014.074 (1)


(1) Alde txiki bat dago, 20 eurokoa, urbanizazio-proiektua osatzen duten kontusailen baturaren eta onetsitako zenbatekoaren artean.

Kontratuan sartutako aldaketa guztiak direla-eta, alorreko zuzendariak jakinarazi zuen bertako oreka ekonomiko-finantzarioa berrikusi egin behar zela. 

Gazteluko Plazako aparkalekuko herri lanen emakidako oreka ekonomikoaren berreskuratzea, hasiera batean, Gobernu Batzarrak 2005eko uztailaren 5ean hartutako erabakiaren bitartez onetsi zen. Behin betiko onespena Gobernu Batzarrak 2006ko otsailaren 21ean hartutako erabaki baten bitartez eman zen. Enpresa emakida-hartzailearentzako ordain hauek erabaki ziren:

· 775.000 euro, 2002n onetsitako behin betiko proiektuaren oreka ekonomikoa berreskuratzearen kontzeptuan.

· 1.011.004 euro, proiektuan eginiko aldaketengatik eta bigarren igogailua instalatzeagatik.

· 388.145 euro, kontratua 2002ko otsailaren 28tik urte bereko uztailaren 15era bitartean eteteagatik.

Halaber, erabaki zen 333.640 euro eskatzea enpresa emakida-hartzaileari, obrako zenbait akatsengatik.

Gazteluko Plazako aparkalekurako obraren onarpen-akta 2004ko ekainekoa da. 

Gazteluko Plazako aparkalekuaren ustiapena 2004an hasi zuen enpresa emakida-hartzaileak.

IV.2 Aurkezturiko errekurtsoak eta Gazteluko Plazako aparkalekuaren emakida deuseztatzeko epaien ondorio ekonomikoak

Gazteluko Plazako aparkalekuaren eraikuntza eta ustiapena dela-eta udalaren kontra aurkezturiko errekurtsoen kopurua, 2001eko urtarrilean izapideak hasi zirenetik txosten hau egin den eguneraino, honako hau da:

	Errekurtso-mota
	Kopurua
	EGOERA

	Zigor arloko errekurtsoak
	2
	Artxibatuak

	Gora jotzeko errekurtsoak, Nafarroako Administrazio Auzitegiari aurkeztuak
	8
	1 ebazteke

2 ezetsiak

5 baietsiak

	Gora jotzeko errekurtsoak, Nafarroako Gobernuari aurkeztuak
	8
	Guztiak ezetsiak edo onartu gabeak

	Berraztertze-errekurtsoak, udalari aurkeztuak
	5
	1 ebazteke

4 ezetsiak eta onartu gabeak

	Administrazioarekiko auzi-errekurtsoak
	18
	2 ebazteke

5 ezetsiak

4 bukatuak

7 baietsiak


Udalak bi kasazio-errekurtso aurkeztu ditu Auzitegi Gorenean, bata 2003ko apirilaren 1ean, zeina xederik ezagatik artxibatu egin baitzen, kontratua likidatua izan zelako, eta bestea epai baten aurka, hasierako esleipen-hartzaileari eginiko bigarren esleipenaren aurkako 562/03 errekurtsoa zela-eta emandakoa, zeinak udalari ezarri baitzizkion kostuak.

Errekurtso horien guztien defentsaz udal legelariak arduratu dira. Parte hartu duten prokuradoreengatik udalak izan duen gastua 6.562 eurokoa izan da; kopuru horretan ez daude sartuta gaur egun izapidetzen ari diren bi errekurtsori dagokien gastua eta 10697/2004 kasazio-errekurtsoan udalari ezarritako kostuak.

Aipaturiko errekurtsoen xedea eta haien emaitza zehaztuta daude txosten honen eranskinean.

Aurkeztutako errekurtsoetatik baietsiak izan direnek eta udalak eman diren epaiak betetzeak ondorio gisa honako udal ekintza hauek erakarri dituzte:

- 2001eko apirilaren 5ean osoko bilkurak onetsi zuen esleipena deuseztatzea. Osoko bilkurak 2003ko martxoaren 24an hartutako erabakiaren bitartez, emakida-kontratua berriro ere enpresa berari esleitu zitzaion, eta epe bererako: 75 urte.

- Enpresa esleipen-hartzailearekiko kontratuaren likidazioa, Nafarroako Auzitegi Nagusiak 2005eko abenduaren 12an emandako epaia betetzearen ondorioz. Epai horrek deuseztatu egin zuen osoko bilkurak 2001eko urtarrilaren 11n hartutako erabakia, emakida 75 urteko eperako ematen baitzuen, Toki Administrazioari buruzko 6/1990 Foru Legeak ezarritako 50 urteko epearen ordez. 

Enpresa esleipen-hartzailearekiko kontratuaren likidazioa Tokiko Gobernu Batzarrak onetsi zuen, honako egun hauetan hartutako erabakien bitartez:

- 2006ko otsailaren 21ean: Gobernu Batzarrak erabaki zuen elkarri itzultzea kontratuko kontraprestazioen balioa, udalak bere gain hartuz obra eta haren ustiapenerako eskubidea, eta enpresa esleipen-hartzaileari 16.861.524 euro ordaintzea, BEZa kanpo, amortizatu gabeko obraren eta kalte-ordainaren kontzeptuan.

Orobat erabaki zen aparkaleku-zerbitzu publikoaren kudeaketaz eta obra eta instalazioen mantenimenduaz 50 urtez arduratzeko zeregina esleitzeko prozedura berri bat irekitzea. 

Epaileen ebazpenik ez da oraindik eman Gobernu Batzarrak 2006ko otsailaren 21ean hartutako erabaki horren aurka Nafarroako Administrazio Auzitegiari aurkezturiko errekurtsoan.

- 2006ko abuztuaren 29an: Gobernu Batzarrak erabaki zuen enpresa emakida-hartzaileari ordaindu beharreko behin betiko likidazioa. Horren guztizko zenbatekoa, BEZa barne: 18.106.927. 

- 2006ko abenduaren 28an: Gobernu Batzarrak behin betiko likidazioari aplikatu beharreko doikuntzak onetsi zituen, eta amaierako likidazioa 17.955.969 eurotan (BEZa barne) finkatu zen; horietatik, 11.731.703 euro dagozkio obraren amortizatu gabeko zenbatekoari, eta 6.224.264, berriz, kalte-ordainei.

Udalak amaierako likidazioaren 17.955.969 euroko zenbatekoa 2007ko otsailaren 7an ordaindu zion hasierako emakida-hartzaileari. Enpresa horrek gutxi gorabehera zazpi milioi euro gehiagoko kalte-ordaina eskatzen du. Erreklamazio hori auzitegietan ebazteke dago oraindik.

Ebazteke dago, halaber, Gobernu Batzarrak 2006ko abenduaren 28an hartutako erabakiaren aurka aurkeztutako errekurtsoa. Erabaki haren bidez onetsi ziren enpresa emakida-hartzaileari egin beharreko behin betiko likidazioaren doikuntzak.

Ondoko taulan agertzen dira udalak eginiko eta onetsiriko likidazioetan sartu ziren kontzeptuak: 

	Enpresa esleipen-hartzailearekiko likidazioa
	Hasierakoa, Gobernu Batzarra, 2006/02/21
	Behin betikoa, Gobernu Batzarra, 2006-08-29

	Oreka ekonomikoa berreskuratzeko kalte-ordaina
	775.000
	775.000

	2002ko otsailaren 28tik uztailaren 15era bitartean obra geraraztearen ondoriozko kalte-ordaina
	388.145
	388.145

	Obra handiagoa 
	1.011.004
	1.010.288

	Obra txikiagoa edo akatsak
	-333.640
	-333.640

	Obraren gainerakoa (2002ko proiektuaren gain)
	9.284.857
	9.284.857

	Irabazi lortugabea
	5.736.158
	5.183.501

	Zainketa eta segurtasun bereziko gastuak
	0
	228.566

	Lagapen-postuen salmenta
	
	-51.896

	
	16.861.524
	16.484.821

	BEZa, % 16 
	
	1.622.108

	GUZTIZKO LIKIDAZIOA
	
	18.106.929

	Behin betiko likidazioari eginiko doikuntzak (2006/12/28ko Gobernu Batzarra)
	
	

	Emakida-hartzailearen mozkina, uztailaren 15etik irailaren 19ra bitartean
	
	-116.157

	Erabiltzaileei irailean kobratutako kuoten hainbanaketa
	
	-6.224

	Obrako akatsak, aparkalekuaren kudeaketa eskualdatzeari buruzko aktaren arabera 
	
	-28.579

	Amaierako likidazioa  
	
	17.955.969


(1) Uztailaren 15a da hasierako likidazioa kalkulartzeko erreferentzia-eguna, eta irailaren 19a, berriz, kontratazio berriaren hasiera data. 
Likidazioan sartutako kontzeptu guztiak oinarrituta daude udaleko teknikarien txosten juridiko, tekniko eta ekonomikoetan eta irabazi lortugabearen ondoriozko kalte-ordainari buruz Administrazio Kontratazioko Batzordeak eginiko txosten batean.

Beste esleipena 2006ko ekainaren 13an egin zen, 20.223.833 eurotan, eta esleipen-hartzaileak 2006ko irailaren 19an hartu zuen bere gain aparkalekuaren kudeaketa. Esleitutako kontratua kontratu mistoa da, eta haren xedea da errotazioko postuei (427) dagokien aparkaleku-zerbitzua kudeatzea eta egoiliarren postuen (423) mantenimendua. Udalak bere gain hartzen du egoiliarren postuen kudeaketa, eta hasierako emakida-epeari eutsi zaio (75 urte). 

Amaierako ondorio gisa, eta gogoan izanik ezen, auzitegiek ebazteke dituzten errekurtsoak egoteagatik Comptos Ganberak ez duela iritzirik adierazten hasieran esleipen-hartzaile izandako enpresari udalak ordaindutako likidazioko kontzeptu eta zenbatekoen bidezkotasunari buruz, Gazteluko Plazako aparkalekuaren emakida deuseztatu zuten epaiek Iruñeko Udalaren funtsetan izandako ondorio ekonomikoak honako hauek izan dira, txosten hau eman den egunera bitartean:

Gastuak:

Lehenbiziko esleipen-hartzaileari ordaindutako likidazioa: 17.955.969 euro; horietatik, 5 milioi dagozkio irabazi lortugabearen kontzeptuari.

Errekurtsoen kostua (prokuradoreak): 6.562 euro.

Dirusarrerak:

Kontratu berriaren esleipenaren zenbatekoa: 20.223.833 euro.

Txosten hau auditore Mª Asunción Olaechea Estanga andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren.

Iruñean, 2007ko ekainaren 22an

Lehendakaria, Luis Muñoz Garde

ERANSKINA: Gazteluko Plazako aparkalekuaren emakida dela-eta aurkezturiko errekurtsoak

Zigor arloko errekurtsoak

	Errekurtsoaren zenbakia
	Errekurtsoaren xedea
	Amaierako epaiaren eguna
	Emaitza
	Oharrak

	3069/01
	Alkatearen, udaleko idazkariaren, Nafarroako Gobernuko Kultura zuzendari nagusiaren, Trama-ren aurka
	19/09/2002
	Artxibatua
	Aurretiazko eginbideak artxibatzea erabaki zen, gertakariak ez baitira delitu.

	132/2002
	Aurreko autoa dela-eta aurkezturiko apelazio-errekurtsoa
	22/09/2003
	Ezetsia
	 

	5420/01
	 
	 
	Absoluzioa 
	Ez zen agerraldirik izan eta artxibatu egin zen.


Nafarroako Administrazio Auzitegiari aurkezturiko gora jotzeko errekurtsoak

	Errekurtsoaren eguna
	zenb.
	Errekurtsoaren xedea
	Amaierako epaiaren eguna
	Emaitza
	Oharrak

	2001/04/27
	01/2065
	Udalaren egintza baten aurka, zeinak agintzen baitu Gazteluko Plazari buruzko informazio-liburuxka argitara dadila gaztelaniaz
	2001/12/14
	Baietsia
	Errekurtso-egileak berriro ere Nafarroako Administrazio Auzitegiarengana jotzen du, udala behartzeko liburuxka bera bi hizkuntzetan argitara dezan  Ezetsi egin zaio.

	2002/02/14
	02/2343
	Udalaren egintza baten aurka, zeinak onesten baitu aparkaleku-postuen esleipen-hartzaileen behin-behineko zerrenda
	2002/03/05
	Neurri batean baietsia
	Neurri bateko baiespen horrek berarekin dakar Hirigintza eta Etxebizitza zinegotzi delegatuaren ebazpena deuseztatzea, bai eta egoiliarrei eginiko behin-behineko postu-esleipena ere.

	2002/02/14
	02/2341
	Aurreko bera
	2002/03/05
	Neurri batean baietsia
	 

	2002/02/14
	02/2342
	Aurreko bera
	2002/03/05
	Neurri batean baietsia
	 

	2004/04/22
	04/1915
	Postuen esleipen-hartzaileen behin betiko onespenaren aurka
	2005/07/05
	Ezetsia
	 

	2004/08/01
	04/3236
	Udalari arrasto arkeologikoen inbentariorako eginiko eskaera ezestearen aurka
	2005/07/12
	Baietsia
	Proiektu estrategiko eta lanen zinegotzi delegatuak erabakitzen du eskatutako informazioa bidaltzea.

	2004/09/28
	04/4920
	Aparkalekuko postu baterako eskaera isilbidez ezestearen aurka
	2006/07/12
	Ezetsia
	 

	2006/02/21
	06/1595
	Tokiko Gobernu Batzarrak 2006-02-21ean hartutako erabakiaren aurka, zeinean EYSSAri likidatzea xedatzen baita eta esleipen-prozesu berria iragartzen baita
	EBATZI GABE 
	
	 


Nafarroako Gobernuari aurkezturiko gora jotzeko errekurtsoak

	Errekurtsoaren eguna
	Errekurtsoaren xedea
	Amaierako epaiaren eguna
	Emaitza
	Oharrak

	2002/02/13
	Vianako Printzea Erakundearen 145/2002 ebazpenaren aurka, zeinaren bitartez obra zibila baimentzen baita
	 
	Ezetsia
	 

	2002/05/27
	Kultura zuzendariaren 495/2002 ebazpenaren aurka, zeinaren bitartez xedatzen baita zer eginen den Gazteluko Plazako hondeaketan aurkitutako arrasto arkeologikoekin
	2002/06/24
	Ezetsia
	 

	2002/02/02
	Kultura zuzendariaren 495/2002 ebazpenaren aurka, zeinaren bitartez xedatzen baita zer eginen den Gazteluko Plazako hondeaketan aurkitutako arrasto arkeologikoekin
	2002/07/22
	Ezetsia
	 

	2002/07/19
	Kultura zuzendariaren 610/2002 ebazpenaren aurkakoa, zeinaren bitartez onesten baita D soluzioa, hondeaketa arkeologikoan agertutako Erdi Aroko harresia integratzekoa
	2002/10/16
	Ezetsia
	Obrak etetea eskatzen zen

	2002/07/26
	Kultura zuzendariaren 618/2002 ebazpenaren aurka, zeinaren bitartez irizpena ematen baitu aparkalekua gauzatzeko proiektuari buruz
	2002/09/13
	Ezetsia
	Obrak etetea eskatzen zen

	2002/07/26
	Kultura zuzendariaren 618/2002 ebazpenaren aurka, zeinaren bitartez irizpena ematen baitu aparkalekua gauzatzeko proiektuari buruz
	 
	 
	 

	2002/02/12
	Vianako Printzea Erakundearen 05/2003 ebazpenaren aurka, zeinaren bitartez xedatzen baita larrialdiko esku-hartze arkeologikorako baimena ematea Gazteluko Plazako komunen pasabiderako
	2003/05/21
	Baztertua
	Baimena deuseztatzea eskatzen zen

	2002/02/12
	Vianako Printzea Erakundearen 06/2003 ebazpenaren aurka, zeinaren bitartez xedatzen baita esku-hartze arkeologikorako baimena ematea, San Ignazio etorbidetik aparkalekura sartzeko arrapala bat dela-eta (5. sektorea).
	2003/05/21
	Baztertua
	Baimena deuseztatzea eskatzen zen


Berraztertze-errekurtsoak, udalari aurkeztuak

	Errekurtsoaren eguna
	Errekurtsoaren xedea
	Amaierako epaiaren eguna
	Emaitza

	2002/07/31
	Aparkalekurako behin betiko proiektua onesten duen 2002/07/04ko osoko bilkuraren erabakiaren aurka
	2002/09/05eko osoko bilkura
	Ezetsia

	2002/08/01
	Aurreko bera
	Aurreko bera
	Aurreko bera

	2004/05/26
	Postuen zozketaren aurka
	2004/08/05eko osoko bilkura
	Baztertua eta subsidiarioki ezetsia

	2005/09/22
	Tokiko Gobernu Batzarraren 2005-07-05eko erabakiaren aurka, zeinaren bitartez oreka ekonomikoa berreskuratzea xedatzen baita, Eyssa enpresaren aldetik
	
	Ezetsia

	2006/03/21
	Tokiko Gobernu Batzarraren 2006-12-28ko erabakiaren aurka, zeinaren bitartez xedatzen baita behin betiko likidazioari doikuntzak egitea, PSN taldearen aldetik
	
	EBATZI GABE


Administrazioarekiko auzi-errekurtsoak

	Errekurtsoaren eguna
	Zenbakia
	Errekurtsoaren xedea
	Amaierako epaiaren eguna
	Emaitza
	Oharrak

	
	214/01
	2001-01-11ko osoko bilkuraren erabakiaren aurkakoa, zeinaren bitartez onetsi baitziren aparkaleku-proiektua eta baldintzen orria; halaber, horren bidez deialdi bat egin zen, emakida lizitatzeko lehiaketa publikorako.
	2004/11/12
	Baietsiak
	Aretoak ez zuen kasazio-errekurtsorik onartu. Kostu-ezartzerik ez dago. Tokiko Gobernu Batzarraren 2005/06/14ko erabakiaren bitartez, uko egiten zaio Auzitegi Gorenean kexa-errekurtsoa aurkezteari.

	
	234/01
	
	
	
	Kosturik gabe

	
	
	Demandatzaileek epaiaren betearazpenerako intzidentea premiatu zuten
	2005/11/02    858/05 autoa
	Baietsia 
	Intzidente-gaia baietsi egiten da epaia betearazteko fasean, eta udalari agintzen zaio kontratuaren likidazioa egin dezala. Kosturik gabe

	 
	 
	Erregu-errekurtsoa, udalak aurreko autoaren aurka aurkeztutakoa
	2005/12/12
	Ezetsia
	Aurreko autoa osoki berresten da. Onartu gabeko kasazio-errekurtsoa. Kosturik gabe

	2006/03/16
	
	Zinegotzi batek epaiaren betearazpenerako intzidentea premiatu zuen
	2006/05/02
	Ezetsia
	Kostua demandatzaileari ezarria.

	 
	 
	Aurreko zinegotziak aurkezturiko erregu-errekurtsoa, aurreko autoaren aurkakoa. 
	2006/06/22
	Ezetsia
	Kostua demandatzaileari ezarria.

	2006/12/11
	 
	Hasierako enpresa esleipen-hartzaileak epaiaren betearazpenerako intzidentea premiatu zuen
	2007/01/08
	Ezetsia
	Kostua enpresa demandatzaileari ezarria.

	2001/04/23
	395/01
	Osoko bilkurak 2001-04-05ean hartutako erabakiaren aurka, zeinaren bidez ezetza eman baitzion aparkalekua eraikitzeari buruzko herri-kontsultari 24.000 sinadura aurkeztu ziren
	2001/06/22
	Ezetsia
	Kosturik gabe. Aretoari kasazio-errekurtsoa aurkez dakioke Aurkeztu zuten, baina ez zen onartua izan.

	2001/05/04
	475/01
	Osoko bilkurak 2001-04-05ean hartutako bi erabakiren aurka, zeinen bidez ezetza eman baitzion aparkalekua eraikitzeari buruzko herri-kontsultari eta obraren administrazio-emakida esleitzeari ekin baitzion
	2002/10/11    epai irmoa
	Ezetsia
	Kosturik gabe. 

	2001/06/05
	569/01
	Osoko bilkurak 2001-04-05ean hartutako erabakiaren aurka, zeinaren bitartez Eyssari esleitzen baitzaio obraren administrazio-emakida
	2003/01/30
	Baietsia
	Kosturik gabe. Kasazioko errekurtsoa aurkez daiteke. Errekurtsoa Auzitegi gorenari aurkeztu zitzaion, eta baztertua izan da, xederik ez izateagatik, kontratua likidatua izan baita.

	2003/04/01
	1795/

2003
	Udalak aurkeztutako kasazio-errekurtsoa, aurreko 569/01 errekurtsoan emandako epaiaren aurka
	2006/06/12
	Artxibatua
	Kosturik gabe.  Bukatua, errekurtsoa edukirik gabe gelditzeagatik. Artxibatu egiten da.

	20/06/01


	583/01
	Osoko bilkurak 2001-04-05ean hartutako erabakiaren aurka, zeinaren bitartez obraren administrazio-emakida esleitzen baita. 
	2002/11/07 epaia betetzen da 2002/11/28ko osoko bilkura
	Baietsia
	Kosturik gabe.   Errekurtso erantsi egiten zaio 603/01 zenbakikoari, eta epai hau baterakoa da. Kasazio-errekurtsorik ez.  Epaia betearazi behar da.

	Bi lizitatzailek emakida-lehiaketara aurkezturiko errekurtso erantsiak     
	603/01
	Osoko bilkurak 2001/04/05ean hartutako erabakiaren aurka (haren bidez obra EYSSAri esleitu zitzaion) aurkeztutako berraztertze-errekurtsoa administrazio-isilbidez ustez ezestearen aurka
	
	Baietsia
	Kosturik gabe. Baietsi egiten da, udala proposamenak balioestera behartzeko eskaerari dagokionez, eta esleipen-prozeduraren deuseztasuna erabakitzen da, aipaturiko nahitaezko txostenak egiten ez direnetik aurrera, eta ekintzak une horretara arte atzera eramaten dira.

	2001/09/03
	848/01
	Zinegotzi batek aurkeztua, osoko bilkurak 2001-07-05ean hartutako erabaki baten aurka, zeinaren bitartez onetsi egin baitziren aparkalekuaren behin betiko proiektua eta horri buruzko bestelako alderdi batzuk.
	2003-03-20    epai irmoa
	Ezetsia
	Kosturik gabe.  Ezin da inolako errekurtsorik aurkeztu

	2002/09/01
	973/02
	Zinegotzi batek aurkeztua, osoko bilkurak 2002-07-04an hartutako erabaki baten aurka, zeinaren bitartez onetsi egin baitzen Eyssak aparkalekua eraikitzeko aurkeztutako behin betiko proiektua
	2003-06-23    epai irmoa
	Ezetsia
	Kosturik gabe

	 
	1124/02
	Aparkalekurako behin betiko proiektua onesten duen 2002/07/04ko osoko bilkuraren erabakiaren aurka
	2004-11-12    epai irmoa
	Ezetsia
	Kosturik gabe


	Errekurtsoaren eguna
	Zenbakia
	Errekurtsoaren xedea
	Amaierako epaiaren eguna
	Emaitza
	Oharrak

	2003/01/03
	2/03
	Batasuna taldeak aurkeztua, Kultura zuzendari nagusiaren 610 eta 618. erabakien aurka, zeinen bidez baimentzen baita Erdi Aroko harresia integratzeko proposamena eta gauzatze-proiekturako irizpena ematen baita
	2003/05/30
	Ezgaitasun juridikoaren ondorioz baztertua
	Kosturik gabe. Espedientea artxibatu egin zen

	
	562/03
	Osoko bilkurak 2003/03/24an hartutako erabakiaren aurka, zeinaren bidez lehiaketa publikoa Eyssari esleitu baitzitzaion, 75 urterako edo epai judizial baten bidez zehazten den eperako.
	2004/10/15
	Neurri batean baietsia
	Auzitegi Gorenak baztertu egiten du kasazio-errekurtsoa, eta kostuak udalari ezartzen dizkio 

	 
	10697/

2004
	Kasazio-errekurtsoa, udalak aurreko epaiaren aurka aurkeztutakoa
	2006/10/19
	 
	 

	2003ko ekaina
	581/03
	Zinegotzi batek aurkeztua osoko bilkurak 2003-03-24an hartutako erabakiaren aurka, zeinaren bitartez Eyssari esleitzen baitzaio Gazteluko Plazako aparkalekua eraiki eta ustiatzeko administrazio-emakida.
	2004/07/12
	Amaitua
	Errekurtsoa aurkeztu zuenaren heriotzagatik amaitua

	2003ko ekaina
	589/03
	Osoko bilkurak 2003-03-24an hartutako erabakiaren aurka, zeinaren bitartez Eyssari esleitzen baitzaio Gazteluko Plazako aparkalekua eraiki eta ustiatzeko administrazio-emakida.
	2005/06/08
	Errekurtsoan atzera egina
	Prozeduran atzera egina, errekurtso-egileak horrela eskatu ondoren

	2003ko uztaila
	590/03
	2003-03-24an osoko bilkurak hartutako erabakiaren aurka, zeinaren bitartez Eyssari esleitzen baitzaio Gazteluko Plazako aparkalekua eraiki eta ustiatzeko administrazio-emakida
	2004/11/12
	Baietsia
	Kosturik gabe. Kasazioko errekurtsoa iragarrita. Aretoak baztertu ondoren, berraztertze-errekurtsoa aurkeztu da. Azken hori, baztertuta. Tokiko Gobernu Batzarraren 2005/06/14ko erabakiaren bitartez, uko egiten zaio Auzitegi Gorenean kexa-errekurtsoa aurkezteari.

	2006ko otsaila
	3/06
	Eyssak aurkeztua, Tokiko Gobernu Batzarrak 2006-02-21ean herri lanaren emakida likidatzeari buruz hartutako erabakiaren aurka jarritako berraztertze-errekurtsoa isilbidez ustez ezestearen aurka.
	 
	*Ebazteke
	Eyssak gutxi gorabehera zazpi milioi euro gehiagoko kalte-ordaina eskatzen du. Prozedura proba-fasean dago.

	2006ko ekaina
	44/06
	Tokiko Gobernu Batzarrak 2006-04-11n emandako ebazpenaren aurka, zeinaren bidez aurreproiektua, baldintza-orria eta lehiaketa publikoari ekitea onesten baita.
	Zuhurtziazko etetea ukatzen duen autoa
	Ebazteke
	Prozedura proba-fasean dago.

	2006ko iraila
	82/06
	Tokiko Gobernu Batzarrak 2006/02/21ean EYSSAren aldeko likidazioa xedatzeko hartutako erabakiaren aurka aurkeztutako berraztertze-errekurtsoa onartzen ez duen Tokiko Gobernu batzarraren 2006-06-20ko erabakiaren aurka
	2006/12/01
	Amaitua
	Prozedura arrunta iraungitzeagatik amaitua

Behin-behineko txostenari buruz Iruñeko Udaleko alkateak egindako iruzkinak
Iruñeko Udalaren urteko kontu bateratuen oroitidazkia, 2005eko abenduaren 31ri dagokiona

